
КЫРГЫЗ РЕСПУБЛИКАСЫ   
ӨЛКӨ ТУУРАЛУУ МААЛЫМАТ  
Кыргыз Республикасы постсоветтик Борбор Азиядагы 

жападан жалгыз парламенттик мамлекет болуп саналат. Бул 

аймакта 2011-жылы президенттик бийликти тынчтык жол 

менен өткөрүп берген биринчи өлкө болуп калды. Кошмо 

Штаттар Кыргыз Республикасындагы өнүгүүну, демократия 

менен стабилдүулүктү колдойт, анткени ал бүт Борбор 

Азиядагы жана анын катарында Афганстандагы коопсуздук 

менен экономикалык гүлдөп өнүгуунү жогорулатууга  көмөкчү 

болот. 

 

Мамлекеттик институттардын натыйжалуулугун жана иш сапатын көтөрүү менен, 

мамлекеттик башкаруу ишине бардык жарандардын катышуусуна кызыкдар болуучу, 

биринчи кезектеги мамлекеттик тейлөө кызматынын сапатын жогорулатуучу, 

экономикалык мүмкүнчүлүктөрдү  кеңейтүүчу демократияны жайылтуу жолу менен 

жетишкен Кыргыз Республикасынын демократиялык мамлекеттик башкаруу тармагындагы 

прогрессин андан ары улантуу максатында USAID Кыргыз Республикасы менен 

шериктештик мамиле түзөт. Аймактагы стабилдүүлүктү жана гүлдөп өнүгүүнү дагы 

өркүндөтүү үчүн Түштүк жана Борбор Азиядагы өлкөлөр менен элдердин аймактык тыгыз 

карым- катышын орнотууга багытталган Кошмо Штаттар Өкмөтүнүн Жаңы Жибек жолу 

тууралуу Демилгесин жылдыруу максатында USAID Кыргыз Республикасында Борбор 

Азиядагы USAIDдин аймактык  миссиясы менен биргелешкен иш алып барат. 

БИЗДИН ИШМЕРДҮҮЛҮК 

Кыргыз Республикасы Борбор Азиядагы кичинекей, ачык деңизге жолу жок,  элинин  

40%га жакыны жакырчылык чегинен ары жашаган мамлекет. Бугүнкү күндө Кыргыз 

Республикасы 2010-жылкы президентти кулатуунун соңундагы жарандык толкундоолор 

менен терең саясий жана экономикалык кризистен жаңыдан баш көтөрүп жатат. 

Өлкөдө демократиялык кайра куруулардагы ийгиликтерге карабастан, чет элдик 

инвестициялардын абдан аздыгы,  жумушсуздуктун  өтө  бийик  деңгээли,  көп  сандаган  

аймактык  чакырыктар  менен коррупция сыяктуу өнүгүүгө кедерги болгон факторлор дагы 

эле бар. Кыргызстандын болжол менен үчтөн бир жумушчу күчү чет жерде эмгектенет, 

натыйжада, өлкөдө адистешкен жумушчу күчү жетишпейт. Демократиялык реформаларды 

жүзөгө ашыруу татаал милдет бойдон калууда, ал эми чектелүү энергетикалык 

мүмкүнчүлүктөр жана айыл чарбасындагы өндүрүштүн төмөндүгү экономикалык өнүгүүгө 

тоскоол болууда. 

Аймактагы жападан жалгыз парламенттик формасы болгон Кыргыз Республикасындагы 

мамлекеттүүлүктү чыңдоого, эл менен Өкмөт ортосундагы байланышты жакшыртууга, 

экономикалык өнүгүүнү камсыз кылууга, саламаттык сактоо менен билим берүү сапатын 

жогорулатууга, саясий процесстерге маргиналдашкан топтордун катышуусун 

кызыктырууга жана жеке менчик сектордун өнүгүүсүнө USAID Өкмөт жана бийликтин 

жергиликтүү органдары, жарандык коом, жеке менчик сектор менен биргелешип колдоо 

көрсөтүп жатат. 

ДЕМОКРАТИЯ, АДАМ УКУГУ ЖАНА МАМБАШКАРУУ 

USAID мамлекеттик институттардын, анын ичинде Парламент менен негизги 

Министрликтердин жоопкерчилигин жана ишинин натыйжалуулугун жогорулатуу жолу 

менен өлкөдөгү парламенттик демократия системасынын андан ары өнүгүүсүн жана 

консолидациясын колдойт. USAID сот системасын, адвокаттарды жана адам укугун 

сактоо, мониторинг жаатында алектенген жарандык уюмдарды колдоо аркылуу адам 

укугун сактоого жана мыйзамдын сакталышын камсыз кылууга жардам берет. 

USAID жарандык коом Өкмөт менен жеке менчик секторго натыйжалуу шериктеш 

болуусуна, айрыкча, коомдук кызыкчылыктарды коргоо, ченемдик базаларды иштеп 

чыгуу, элге негизги тейлөө кызматын көрсөтүү жаатында натыйжалуу шериктеш 

болуусуна көмөкчү болот. Акырында, элдин 50%ы 25 жашка чейинки жарандар экендигин 

эске алып, USAID келечектеги муун өкүлдөрүн жарандык билим берүү, кишини 

соодалоого каршылык көрсөтүү, саясий катышуулар деген программалар аркылуу 

колдойт. 

ЭКОНОМИКАЛЫК ӨНҮГҮҮ ЖАНА СООДА 

Кыргыз Республикасы гүлдөп өнүгүп, демократиялык мамлекеттик башкаруу 

системасынын натыйжалуулугун көрсөтүүсү үчүн экономикалык өнүгүүнү тездетип, 

экономикасын  диверсификациялап, бардык жарандардын бирдей экономикалык 

мүмкүнчүлүгүн кепилдеши зарыл. USAIDдин өнүгүүнү колдоо программасы бүт өлкөнү 

камтыйт, жакырчылык өтө күч  алган, ачкачылык көбүрөөк орун алган жана азык-түлүк 

стабилдүулүгү олку-солку аймактарга айрыкча көңүл бурулат. USAID негиздүү 

экономикалык реформаларды жүргүзүү, азык-түлүк коопсуздугун бышыктоо максатында 

мамлекеттик жана жеке менчик секторлор менен кызматташуу аркылуу өнүгүүгө көмөкчү 

болот; бул иштер айыл чарбасына багыттуу жардам берүү, өсүп бараткан муктаждыкты 

канааттандыруу үчүн энергетикалык сектордогу реформаларды жылдыруу аркылуу 

жүргүзүлөт. Ошондой эле USAID сооданы өнүктүрүү, инвестицияларды тартуу, жумушчу 

орундарын түзүү максатында экономикалык саясаттагы реформаларды колдойт. 

САЛАМАТТЫКТЫ САКТОО ЖАНА БИЛИМ БЕРҮҮ 

USAID Саламаттык сактоо министрлиги менен ВИЧ/СПИД менен кургак учукту дарылоо 

жана алдын  алуу кызматын кеңири жайылтуу, бул дарттардын таркалышын чектөө 

максатында кызматташат. Бул кызматташтыкта  элдин аярлуу катмарын дарт тууралуу  

кабардар  кылып, колдоп, дартты дарылоо сапатын жакшыртуу, ВИЧ/СПИД менен ооруган 

же ооруганга мүмкүн топко кирген адамдар менен иштеген, аларга жардам берген 

жарандык коомдук уюмдар менен иштешүү каралган. USAIDдин кургак учукка каршы 

күрөшүү программасында лаборатория, медициналык тейлөө кызматкерлерин окутуу, 

дарттын алдын алуу чараларын колдоо, жаңы диагностикалык технологияларды киргизүү, 

клиникалык жетекчиликти өркүндөтүү каралган. 

USAID республиканын Билим берүү министрлиги менен, жергиликтүү шериктештер жана 

башка эл аралык уюмдар менен сапаттуу баштапкы жана жогорку билим берүүнү кеңири 

жайылтуу жана жакшыртуу максатында кызматташат. Кыргыз Республикасынын 2012-

2020-жылдарда билим берүү тармагын өнүктүрүү Стратегиясын колдоп, USAID өлкөнүн 

бардык аймактарындагы окуучулар жакшылап окуганды билсин үчүн баштапкы класстагы 

окуучулардын 60%ына сабак берген 7500 мугалим менен иш алып барат. USAIDдин 

иликтөөлөрүнө ылайык, 1-2-класстагы окуучулардын 10%ынын, 4-класстагы окуучулардын 

1% ынын гана окуу көндүмү Базалык улуттук талаптарга шайкеш келет. USAIDдин 

колдоосу менен 1990-жылдарда пайда болгон микрокаржылоо өндүрүшү бүгүнкү күндө 

жүз миңдеген адамдарга карыз берип жатат. 

USAIDдин колдоосу менен 1990-
жылдарда  пайда болгон микрокаржылоо 
өндүрүшү бүгүнкү күндө жүз миңдеген 
адамдарга карыз берип жатат. Фото: 
USAID 

USAID республиканын Билим берүү 
министрлигинин 10 жыл ичинде жалпы,   
текши сабаттуулукка жетишүү максатына 
жардам берип жатат. Фото: USAID. 

